
Abstract

The aim of this articles is to examine the relationship be-
tween The God Attributes and His Essence according to
Mutakallimun and their polemics on the subject.

Pendahuluan

Perbincangan mengenai sifat Allah SWT mempunyai keisti-
mewaannya yang tersendiri dalam perbahasan ilmu akidah Islam.
Biarpun ianya dianggap oleh setengah pengkaji sebagai perbahasan
yang agak lama, namun kepentingannya ternyata begitu besar
kerana ianya berkait dengan masalah akidah yang merupakan satu
unsur penting dalam kehidupan setiap Muslim.

Pada zaman kehidupan Rasulullah s.‘a.w persoalan mengenai
dhat dan sifat Allah SWT tidak dibincangkan secara mendalam.
Umat Islam pada zaman tersebut menerima terus apa sahaja sifat-
sifat yang dinyatakan oleh Allah SWT dan RasulNya s.‘a.w di
dalam al-Qur’an dan hadith, tanpa mempersoalkan makna-makna
di sebalik kenyataan tersebut. Mereka percaya bahawa hakikat

kewujudan Allah SWT tidak dapat dicapai oleh kemampuan akal
manusia yang terbatas.

Al-Magrizi (m. 845H) di dalam karya beliau al-Mawa ‘iz wa
al-"I'tibar menyatakan: “Tidak pernah diriwayatkan daripada para
sahabat r.‘a. tentang pertanyaan mereka kepada Rasulullah s.‘a.w
akan makna sesuatu daripada apa yang disifatkan oleh Allah SWT
terhadap dhatNya sebagaimana yang ada dalam al-Qur’an dan
hadith. Tidak ada seorang pun daripada mereka yang membezakan
antara sifat al-Dhat dan sifat al-Fi‘l>

Namun begitu pada akhir zaman para sahabat r.‘a., disebab-
kan pengaruh Isra’iliyyat yang dibawa oleh pengikut Yahudi dan
Nasrani telah muncul golongan yang menyerupakan Allah SWT
dengan makhluk (al-Musyabbihah wa al-Mujassimah), daripada
golongan Hasywiyyah dan Saba’iyyah. Lantaran itu sebagai tindak
balas terhadap kedua-dua aliran ini lahirlah pula golongan yang
menolak pandangan ini yang dimulakan oleh Ja‘d b. Darham (m.
124H) dan Jahm b. Safwan (m. 128H).2

Perbahasan tentang sifat Allah SWT seterusnya menjadi
polemik di kalangan para mutakallimun terutamanya antara
golongan Mu‘tazilah dan Asya‘irah.*

Walaupun pada dasarnya kedua-dua belah pihak mengakui
bahawa Allah SWT adalah pencipta yang Maha Sempurna, namun
mereka tidak sependapat dalam menghuraikan tentang hubungan
sifat-sifat tersebut dengan dhat Allah SWT. Perbezaan dalam
menginterpretasi ayat-ayat al-Qur’an yang menyentuh tentang

1" Al-Ghurabi, Tarikh al-Fi iraq al-Islamiyyah Wa Nasy'ah ‘Ilm al-Kalam

‘Inda al-Muslimin, Cet. TI, Matba’ah Muhammad ‘Al Sablh al-Qahirah1958,
hlm. 14.

2 Al-MaqrizI, I_(itc'zb al-Mawa’iz wa al-'I'tibar bi Dhikr al-Khutat Wa al-
‘Athar, Dar S_adiI, Beirut, t.t, ii, hlm. 356.

* Ton al-Athir, al-Kamil fi al-Tarikh, Dar al-Sadr, Beirut 1375H/1965M, him.
104

4 Syahrastam al-Milal Wa al-Nihal, Tahgiq ‘Abd al-*Aziz Muhammad al-
Wakil, Mu’assasah al- Halabl, al-Qahirah 1387H/1967M, 1, hlm. 49

permasalahan sifat Allah SWT seterusnya menyediakan medan
perdebatan yang hangat di kalangan para Mutakallimun.

Di samping itu juga, antara persoalan lain yang turut ditimbul-
kan iaitu adakah Allah SWT mempunyai sifat atau tidak?
Sekiranya jawapan tersebut adalah positif, maka adakah sifat-sifat
tersebut kekal (gadim) sepertimana kekalnya dhat Allah SWT
ataupun sifat-sifat tersebut baharu (hadith) dan dimiliki oleh Allah
SWT selepas kewujudanNya?®

Artikel ringkas ini akan cuba mengupas pandangan sebahagian
para Mutakallimun dalam menjelaskan persoalan hubungan antara
dhat dan sifat Allah SWT secara khusus tanpa memasuki ruang
perdebatan sifat secara umum. Oleh itu kajian ini adalah bersifat
pembukaan kepada perbahasan tentang sifat Allah SWT yang lebih
mendalam.

Pendapat Mutakallimun Tentang Dhat dan Sifat Allah SWT

Sebenarnya perbincangan mengenai dhat dan sifat Allah SWT
telah menjadi satu persoalan yang besar dan rumit di dalam
pemikiran Islam. Fenomena ini mungkin disebabkan subjek yang
dijadikan polemik adalah berkaitan dengan dhat yang paling agong
dan mulia iaitu Allah SWT. Para Mutakallimun dalam meng-
huraikan tentang hubungan di antara dhat dan sifat Allah SWT
telah mengemukakan pendekatan yang berbeza-beza. Namun ianya
boleh diketegorikan kepada tiga pendapat utama, iaitu:

I: Penambahan Sifat Terhadap Dhat

Teori yang dipegang oleh golongan Asya‘irah dan seluruh golo-
ngan al-Sifdtiyyah7 ini bermaksud Allah SWT mempunyai sifat
yang merupakan tambahan ke atas dhat. Sifat-sifat tersebut

5 Lihat umpamanya Ahmad Amin, Duha al-Islam Cet. 1X, Maktabah al-
Nahdah al-Mistiyyah 1978 iii, hlm. 32.

6 Ibid., him. 33.

7 Al—S_ifﬁtiyyah jalah kumpulan yang menetapkan kewujudan sifat terhadap
Allah SWT. Lihat umpamanya al-Syahrastani al-Milal, 1, hlm. 85.

menurut mereka adalah kekal (gadim) dan merupakan suatu
kewujudan tambahan (za’id) bagi dhat Allah SWT.8

Al-Asy‘ari (m. 324H) pelopor mazhab Asya‘irah yang kemu-
diannya dikenali sebagai Akl al-Sunnah berpendapat, Allah SWT
Mengetahui dengan ‘i/m, Berkuasa dengan qudrah, Hidup dengan
hayah dan begitu juga sifat-sifat yang lain. Semua sifat-sifat
tersebut menurut beliau adalah kekal (gadim) sepertimana juga
dhat Allah SWT.?

Pendapat beliau ini adalah berdasarkan kepada beberapa
firman Allah SWT yang menetapkan sifat-sifat kepadaNya.'?
Antara ayat-ayat tersebut ialah:

* Surah al-Nisa’ (4):166.
dalay 41 53
Maksudnya: “Allah SWT menurunkannya dengan ilmuNya.”
* Surah al-Dhariyat (54): 58.
Cidall 378l 63
Maksudnya: “Yang memiliki kekuatan yang teguh.”
* Surah Fatir (35): 11.
Aaby W) @azi ¥y AT (e Janilag
Maksudnya: “Dan tidak ada seorang pun wanita yang

mengandung dan tidak pula melahirkan (anak) melainkan
dengan ilmuNya.”

Berpandukan ayat-ayat tersebut al-Asy‘ari menetapkan kepada
Allah SWT sifat ‘flm dan qudrah. Menurut beliau makna zahir dari

8 Al-Bagthd;, Kitab ‘Usul al-Din, Cet. I, Matba‘ah al-Dawlah, Istanbul
1928, him.90; Al-Syahrastani, ibid, hlm.92; al- Ghazali, ‘Iqtisad f al-‘I'tiqad,

Tahqiq Muhammad Mustafa Abu al-‘Ifa, Maktabah al-Jindi, al-Qahirah
1392H/1972M, hlm. 121.

> Al Asy‘ari, al-Luma’, Kifab al-Luma* f: al-Radd ‘Ala Ahl al-Zaygh wa al-

Bida‘, Tahqiq Hamidah Ghurabah, Matba‘ah Misriyyah, al-Qahirah 1955.
him. 26; , al-Ibanah, him. 113.

10 1 ihat juga al- Razi, Kitab al-’Arba‘in fi ’Usul al-Din, Cet. 1, Matba‘ah
Majlis Da’irah al-‘Uthmaniyyah, Hyderabad, 1353H. him. 133- 135.

ayat-ayat di atas menunjukkan wujudnya suatu dhat yang memiliki
sifat iaitu ‘G/m dan qudrah. Selain dari dua sifat tersebut beliau juga
menetapkan bagi Allah SWT sifat kalam, iradah dan sama ‘!

Dalam menetapkan sifat-sifat di atas, al-Asy* ari menggunakan
kaedah Qiyas, iaitu membandingkan wujud yang dapat dilihat (al-
Syahid) dengan wujud yang tidak dapat dilihat (al- Gha’ib).
Menurut beliau, pada alam yang dapat dilihat, ‘Alim bererti
seseorang atau suatu dhat yang mempunyai ‘ilm. Maka begitulah
juga dengan alam ghaib. Allah ‘Alim bermaksud Allah SWT
mempunyai ilmu. Kerana menurut beliau, bentuk dalil tidak
berbeza di antara yang dapat dilihat dengan yang ghaib."

Seterusnya al-Asy* ari berpendapat, mustahil Allah SWT
Mengetahui dengan dhatNya seperti yang didakwa oleh golongan
Mu’tazilah. Pengertian tersebut akan memberi gambaran bahawa
dhat Allah SWT adalah ‘ilm dan Allah SWT sendiri juga adalah
‘ilm. Menurut beliau lagi, Allah SWT bukannya ‘ilm, sebaliknya
Yang Mengetahui (‘Alim). Oleh yang demikian beliau berpendapat,
Allah SWT Mengetahui dengan ‘flm dan ‘ilm tersebut bukanlah
dhafNya. Pengertian tersebut menurut beliau samalah juga dengan
sifat-sifat yang lain seperti qudrah, sama‘, basar, hayah dan
seluruh sifat-sifat dhat yang lain.”

Sehubungan dengan ini, al-Baghdadi (m. 329H) memberitahu
bahawa pendapat-pendapat golongan Asya‘irah mempunyai
persamaan tentang menetapkan ‘ilm, hayah, basar dan kalam Allah
SWT, bahkan menurut mereka semua sifat-sifat tersebut adalah
kekal (gadim).**

Al-Bagillani (m. 403H) umpamanya, berpendapat sifat ‘ilm,
hayah dan qudrah merupakan penyebab (‘illah) kepada
Mengetahui, Hidup dan Berkuasanya Allah SWT. Menurut beliau
sekiranya Allah SWT tidak mempunyai sifat-sifat tersebut, nescaya

1 AlAsy‘ari, al-Luma’, him. 31.

12 Ibid., him. 27.

13 Al-Asy‘ari, al-Ibanah, him. 114,

14 Al-Baghdadi, Usiil al-Din, him. 90.

dhat Allah SWT tidak akan Mengetahui, Hidup dan Berkuasa.
Oleh itu beliau menetapkan kewujudan sifat-sifat Allah SWT,
sebagaimana pengikut al-Asy‘ari yang lain.'’

Sementara itu al-Ghazali (m. 501H) pula berpendapat apabila
seseorang menyebut Lafaz al-Jalalah (Allah SWT), maka yang
dimaksudkan di sini ialah dhat Allah SWT berserta dengan sifat-
Nya. Akan tetapi al-Ghazali, walaupun bersetuju dengan al-Asy‘ari
yang menyatakan bahawa dhat dan sifat Allah SWT adalah dua
perkara yang berasingan, namun beliau berpendapat sifat-sifat Al-
lah SWT berada di dalam dhatNya.'s

Secara umumnya pendapat-pendapat yang dikemukakan oleh
golongan Asya‘irah berkenaan dhat dan sifat Allah SWT tidak
menonjolkan perbezaan yang ketara. Mereka menetapkan sifat-sifat
bagi Allah SWT sebagai suatu kewujudan yang kekal (gadim).
Sifat-sifat ini menurut mereka adalah tambahan (Za’id) kepada
dhat Allah SWT. Di samping itu mereka juga sepakat bahawa
sifat-sifat tersebut bukanlah dhat Allah SWT dan bukan selain-
Nya.l7

II: Penafian Kewujudan Sifat-sifat Allah SWT

Golongan Mu’tazilah mengemukakan pendapat yang bertentangan
dengan teori golongan Asya’irah. Mereka - kebanyakan atau
hampir - keseluruhannya menafikan kewujudan sifat-sifat Allah
SWT. Oleh itu mereka menyatakan Allah SWT Mengetahui,
Berkuasa dan Hidup dengan dhatNya, bukan dengan ‘ilm, qudrah
dan hayah.'®

13 Al-Baqillani, Kitab al-Tamhid Fi al-‘Iyad ‘Ala al-Mulhidah Wa al-
Mu‘attilah Wa al-Rafidah Wa al-Khawarij Wa al-Mu ‘tazilah, Tahqiq Richard
JMcCarthy, al-Maktabah al-Syarqiyyah, Beirut, t.t., hlm. 152.

' Al-Ghazali, al-Igtisad, him. 121.

17" Al-Syahrastani, al-Milal, i, him. 95.

13 Ibn al- Murtada, al-Munyah Wa al-‘Amal, Tahqiq ‘Isam al- Din Muhammad
‘Ali, Dar al-Ma’rifah al-Jami’ iyyah, Iskandariyyah 1985, hlm.13; al-

Wasil b. ‘Ata’(m. 131H), pelopor mazhab Mu’tazilah
menyatakan; “Barangsiapa yang menetapkan makna atau sifat-sifat
yang kekal (gadim) bagi dhat Allah SWT, bermakna dia telah
menetapkan adanya dua Tuhan,'® yang pertama dhat dan kedua
sifat.” Idea ini menurut beliau mengundang risiko menyekutukan
(syirik) Allah SWT dari keesaanNya yang mutlak.

Walaupun begitu pendapat yang dikemukakan oleh beliau ini
ternyata mengolah pertentangan dengan beberapa ayat al-Qur’an
yang dengan jelas menetapkan sifat bagi Allah SWT. Antaranya:

4_‘,1,,_., 4l ,}-'J 20
bermaksud: “Allah SWT menurunkannya dengan ‘ilmNya.”
dan firmanNya:
Odialt 3 galf 2 2
bermaksud: “Yang memiliki kekuatan yang teguh.”

Persoalan yang timbul ialah bagaimanakah para pemikir
Mu’tazilah selepas beliau menyelesaikan permasalahan ini? Untuk
tujuan itu mereka telah memusatkan pemikiran bertujuan mencari
penyelesaian bagi memecah kebuntuan yang menyusutkan akal ini.

Abu ‘Ali al-Jubba’i (m. 303H) umpamanya menyatakan Allah
SWT Mengetahui dengan dharNya. Oleh itu Allah SWT pada
pandangan beliau tidak memerlukan kepada sifat ‘ilm atau hal
keadaan mengetahui. Sifat-sifat yang dinyatakan di dalam al-
Qur’an menurut beliau tidak mempunyai suatu kewujudan yang
sebenar, malah ianya hanyalah semata-mata ketetapan akal
(I’tibarat al-‘Aqliyyah). 2

Zamakl_lsyar_i, al-Kasysyaf ‘An Haqa’iq Ghawamid al-Tanzil wa ‘Uyun al-
‘Aqawil fi Wujuh al-Ta’wil, Cet. I, Matba‘ah Mustafa Muhammad, al-
Qahirah, 1354H ii, hlm. 329.

19 Al-Syahrastani, op. cit., i, hlm. 46; al-Asy*ari, Magalat, i, hlm. 224.
% Al-Qur’an, Surah al-Nisa’ (4): 166.
21 Al-Qur’an, Surah al-Dhariyat (54): 58

22 <Abd al-Jabbar, Syarh al-Usil al-Khamsah, Tahgiq ‘Abd al-Karim
“Uthman, Cet. I, Maktabah Wahbah, al-Qahirah 1384H/ 1965, him. 183.

Beliau selanjutnya menjelaskan, walaupun Allah SWT tidak
mempunyai sifat, namun kesan atau ciri-ciri sifat dimiliki oleh Al-
lah SWT Sifat ‘ilm, umpamanya, biarpun dinafikan dari dhat Allah
s.w.t, namun ciri-ciri sifat ‘ilm iaitu teliti dalam melakukan kerja
(itgan fi al-‘Amal) dimiliki oleh dhat Allah SWT. Demikian juga
huraian beliau terhadap sifat-sifat yang lain. Ini bermakna dhat
adalah pengganti (niyabah) kepada kedudukan sifat. Oleh itu
pendapat beliau ini dinamakan teori al-Niyabah.?

Dengan penjelasan ini, menurut Abu ‘Ali beliau dapat
mengelakkan daripada menetapkan sifat sebagai satu kewujudan
yang berasingan, yang merupakan tambahan (za’id) pada dhat Al-
lah SWT. Di samping itu juga beliau tidak menafikan kesem-
purnaan dhat Allah SWT.

Di antara ulama’ Mu’tazilah silam yang sependapat dengan
beliau ialah ‘Abbad b. Sulaiman (m. 220H). Beliau dalam hal ini
menyatakan: “Allah SWT Mengetahui, Berkuasa dan Hidup, tetapi
aku tidak menetapkan bagi Allah SWT sifat ‘ilm, qudrah dan
hayah.”** Tbrahim b. Sayyar (m. 231H) yang dikenali sebagai al-
Nazzam pula memberitahu, maksud Allah SWT Mengetahui
(‘Alim) ialah menetapkan dhdrfNya dan menafikan sifat bodoh
(jahl) dari Allah SWT. Menurut beliau lagi perbezaan pada sifat
Allah SWT bukanlah disebabkan perubahan pada dhatNya, akan
tetapi mengikut perbezaan apa yang dinafikan dari Allah SWT,
seperti bodoh, lemah, mati dan sebagainya. Adapun dhat Allah
SWT, beliau berpendapat tiada perubahan padaNya.”

Sementara itu Abi Hasyim al-Jubba’i (m. 321H) pula,

2 Ja'far Subhani, Buhuth Fi al-Milal Wa al-Nihal, Cet. II, Mu’assasah al-
Nasyr al-Islami, Qum 1412H iii, him. 322.

24 Al-Asy‘ari, Magalat al-Islamiyyin Wa ‘Ikhtilaf al-Mu:sall;n, Tahgiq
Muhammad Muhyiddin ‘Abd al—I:Iam_id, Cet. 1, Maktabah al-Nahdah al-
Misriyyah al-Qahirah 1369H/19501, him. 225. Lihat juga Watt,The Forma-
tive, The Formative Period Of Islamic Thought, University Press, Edinburgh,
1973, him. 246.

%5 Al-Asy‘ari, ibid., i, hlm. 227; Zuhdi, al-Mu ‘tazilah, Matba‘ah Misr, al-
Qahirah 1366H/1947M, him. 66.

mengemukakan pendapat yang agak berbeza sedikit dengan
pendapat yang sebelumnya. Menurut beliau Allah SWT Menge-
tahui dengan keadaan (hdl) yang disebalik dhatNya. Menurut
beliau lagi apabila kita menetapkan bahawa Allah SWT Menge-
tahui, bermakna kita tetapkan bagi Allah SWT suatu hal yang
khusus iaitu ‘ilm di sebalik dhatNya. Oleh itu beliau berpendapat
hal-hal (Ahwal) ini adalah tidak berakhir (la nihayah) kerana
ma’lim menurut beliau adalah perkara yang tiada penghujung.2

Walau bagaimanapun belian memberitahu, hal-hal (ahwal)
tersebut tidak dapat dikenali secara berasingan, kerana ianya
bukanlah suatu perkara wujud (mawjud) dan tidak juga tiada
(ma‘dum), tidak kekal (gadim) dan bukan juga baharu (hudith).
Begitu juga beliau berpendapat hal-hdl ini bukan ma ‘lum dan tidak
pula majhul. Menurut beliau kita hanya mengenali hal-hal (ahwal)
tersebut apabila dikaitkan dengan dhat Allah SWT.?’

Meskipun teori Akwal Abu Hasyim ini agak sukar difahami,
namun al-Baghdadi (329H) di dalam karya beliau Usil al-Din
cuba menjelaskan perbezaan di antara pendapat tersebut dengan
teori al-Niyabah yang diperkatakan oleh Abu ‘Ali al-Jubba’i.
Menurut beliau Abu ‘Ali menjadikan dhat Allah SWT sebagai
penyebab (‘illah) yang menjadikan Allah SWT. Mengetahui
(‘Alim), manakala Aba Hasyim pula berpendapat Allah SWT
Mengetahui kerana berada dalam keadaan (hal) tertentu iaitu
‘iIm.28

Bagaimanapun teori al-Ahwal yang dikemukakan oleh Abu
Hasyim ini terus kekal sebagai misteri yang sukar difahami dalam

2% «Abd al-Jabbar, Usul al-Khamsah, him.183; al-Syahrastani, Nikayah, him.
131; al-Baqillani, al-Tamhid, him. 154.

LN Hasyim berpendapat demikian kerana beliau melihat ma ‘diim adalah
sesuatu (syai’). Oleh itu sekiranya beliau menetapkan ahwal itu ma‘dim,
bermakna dia telah menetapkan satu kewujudan yang sebenar bagiahwal. Ini
adalah bertentangan dengan prinsip asas Mu’tazilah yang menafikan
wujudnya sesuatu yang tersusun dengan dhat Allah s.w.t.

2 Al-Baghdadi, Usitl al-Din, him. 92. Lihat juga Wolfson, The Philosophy of
Kalam, Harvard University Press, London 1976, him. 171.

perbahasan ‘ilm al-Kalam. Terutamanya apabila beliau menyatakan
hal-hal (ahwal) tersebut bukan maWJud tidak ma ‘dum, tidak
ma ‘lum bukan pula majhitl, tidak gadim dan tidak juga huduth.
Namun yang pasti kecelaruan tersebut terserlah apabila beliau cuba
mengelak dari mengakui adanya suatu kewujudan kekal ( qadim)
yang lain selain dari dhat Allah SWT.?

Sementara itu ‘Abd al-Jabbar (m. 415H), dalam menyertai
perdebatan ini, sepertimana ulama’ Mu‘tazilah yang lain telah
memperincikan lagi pandangan Abii ‘Ali dan Abu Hasyim al-
Jubba’i, dalam menafikan kewujudan sifat-sifat Allah SWT.*

Berkaitan hal ini beliau menyatakan, Allah SWT merupakan
suatu dhat yang amat sempurna. Kesempurnaan tersebut menurut
beliau dicapai melalui dhasNya sendiri. Oleh itu beliau berpendapat
Allah SWT tidak mempunyai sifat. Kerana kewujudan sifat akan
menggugat kesempurnaan dhat Allah SWT. Sehubungan dengan
itu beliau menyatakan, Allah SWT Berkuasa (Qadir), Mengetahui
(‘Alim), Hidup (Hayy) dengan dhatNya, dan bukan dengan sifat-
sifat qudrah, ‘ilm dan hayah.*!

Menurut beliau sekiranya Allah SWT Berkuasa, Mengetahui
dan Hidup dengan menggunakan qudrah, ‘ilm dan hayah, nescaya
ianya akan membawa kepada implikasi menyamakan (tasybih)
Allah SWT dengan makhluk. Ini kerana setiap makhluk berkuasa
melalui qudrah, mengetahui dengan ‘ilm dan hidup dengan hayah.
Sebarang bentuk persamaan dengan ciri-ciri makhluk mestilah
dinafikan dari Allah SWT.*

® Al-Mufid, ‘Awa'‘il al-Magalat Fi al-Madhahib Wa al-Mukhfarat, Tahgiq
Dr. Mehdi Muhaqqiq, Mu‘assasah Mufala’at al- Isfami, Tehran 1993, hlm. 14,
Bandingkan ‘Abd al-Karim, Qadz al- Qudat ‘Abd al-Jabbar b. Ahmad al-
Hamadhan, Dar al-‘Arabiyyah, Beirut 1386H/1967M, hlm. 155.

30 1 ihat umpamanya ‘Abd al-Jabbar, Usil al-Khamsah, him. 182.

31 «Abd al-Jabbar, al-Muhit bi al-Taklif, Tahqiq ‘Umar Sayyid ‘Azmi, al-
Qahirah 1965, him. 172.

32 Bandingkan al- Nisabiri, Fi al- Tawhzd Diwan al- Usul Li Abi Rasytd
Tahqig Muhammad ‘Abd al-Hadi Abn Ridah, Matba’ah Dar al-Kutub, al-
Qahirah 1969, him. 373.

Seterusnya dalam usaha mengukuhkan lagi pendiriannya, ‘Abd
al-Jabbar mengemukakan argumentasi logik bertujuan menolak
pendapat golongan al-Sifatiyyah yang menyatakan Allah SWT
mempunyai sifat, sebagaimana berikut:

Sekiranya Allah SWT mempunyai sifat, sudah tentu sifat
tersebut adalah sesuatu yang wujud kerana tidak harus Allah SWT
Berkuasa, Mengetahui dan Hidup dengan sesuatu yang tiada
(ma ‘dism). Apabila sifat-sifat ini wujud, maka samada ianya kekal
(qadi—m) atau baharu (huduth). Kedua-dua perkara ini mustahil,
kerana jika kita menetapkan sifat tersebut kekal, bermakna kita
mengakui wujudnya dua kewujudan kekal (gadim) yang berbeza,
pertama dhat Allah SWT dan yang kedua sifatNya,*

Oleh kerana kekal (gadim) yang merupakan sifat paling khusus
bagi dhat Allah SWT telah dikongsi oleh sifatNya, maka ini
bermakna sifat juga berkongsi ciri-ciri kesempurnaan dhat yang
lain. Hakikat ini menyebabkan timbulnya implikasi yang rumit
iaitu wujudnya dua Tuhan, yang pertama dhat dan yang kedua
sifat, Perkara ini sudah tentu bertentangan dengan akidah al-
Tawhid yang murni.>*

Demikian juga sekiranya kita menyatakan bahawa sifat
tersebut adalah baharu (huduith), bermakna kita mengakui bahawa
Allah SWT mencapai kesempurnaanNya melalui susunan dua
perkara iaitu dhat yang kekal (gadim) dan sifat yang baharu
( i_zudlith). Ini tentunya menonjolkan kelemahan Allah SWT, kerana
mengharapkan kepada sifat-sifat yang baharu untuk mencapai
kesempurnaanNya. Padahal Allah SWT Maha Suci dari segala
kekurangan dan kelemahan.®

Apabila terbukti bahawa kewujudan sifat-sifat Allah SWT,
samada kekal atau baharu, adalah bertentangan dengan akidah al-
Tawhid dan kesempurnaan Allah SWT, maka ‘Abd al-Jabbar

% Abd al-Jabbar, Usil al-Khamsah, him. 183.
3 Ibid., him.195-196.
% “Abd al-Yabbar, al-Muhit, him.196. idem, Usal al-Khamsah, him. 186

mengambil pendirian yang tegas iaitu, menafikan kewujudan sifat-
sifat tersebut.

Berdasarkan kepada penjelasan-penjelasan yang diberikan
ternyata bahawa faktor utama yang mendorong golongan
Mu’tazilah menafikan kewujudan sifat di samping dhat Allah
SWT, ialah untuk mengelakkan dari berlakunya berbilang-bilang
perkara kekal (ta’addud al-Qudama’). Di mana mereka melihat
perkara ini boleh mencetuskan unsur-unsur pensyirikan yang
menodai kesucian al-Tawhid yang mutlak bagi Allah SWT.*

Penjelasan ini juga dapat menolak dakwaan sebahagian
mutakallimun yang menuduh golongan Mu’tazilah mencedok
pendapat-pendapat mereka daripada golongan zindiq yang
menafikan segala ciri-ciri kesempurnaan dari Allah SWT.”

Al-Syahrastani (m. 548H) yang menyedari perkara ini
menjelaskan bahawa, golongan Mu’tazilah bukanlah menafikan
sifat-sifat kesempurnaan Allah SWT secara mutlak, akan tetapi
mereka menafikan sifat sebagai suatu kewujudan kekal (gadim)
yang berasingan dari dhat Allah SWT. Sebaliknya mereka
mengakui kewujudan sifat sebagai I'tibarat al-‘Aqliyyah.*®

Berdasarkan kepada analisis yang dikemukakan dapatlah
disimpulkan bahawa, biarpun terdapat sedikit perbezaan pendapat
di kalangan tokoh-tokoh Mu’tazilah dalam menghuraikan konsep
dhat dan sifat Allah SWT, akan tetapi mereka sependapat dalam
prinsip asas iaitu Allah SWT tidak mempunyai sifat, dalam erti
kata sebagai suatu wujud yang berasingan dari dhat Allah SWT.

36 Al-Nasysyar, Nasy‘ah al-Fikr al—Falsaf-I Fi al-Islam, Cet. II, Dar Nasyr al-
Thagafah, Iskandariyyah 1962, him. 330.

37 Al-Asy‘ari, al-Ibanah ‘An "Usul al-Diyanah, Tahgiq Basyir Muhammad
‘Uyiin, Cet. IV, Maktabah Dar al-Bayan, Riyad 1413H/1993M, him. 113.
38 Al-Syarastani, Nikayah al-‘Aqdam fi ‘Ilm al-Kalam, Tahqiq Alfred

Guillaume, London 1934, him. 180. Bandingkan al-Nasysyar, Nasy’ah, him.
330.

III: Penyatuan Antara Dhat Dan Sifat Allah SWT,

Dalam usaha untuk cuba menyelesaikan pertentangan yang timbul
dalam perbahasan tentang hubungan antara dhat dan sifat Allah
SWT, ulama’ Islam dari pelbagai mazhab telah cuba untuk
mengemukakan pandangan mereka dalam hal ini. Imam Abu
Mansiur al-Maturidi (m. 333H), pengasas mazhab akidah kedua
dalam Ahl al-Sunnah iaitu al-Maturidiyyah,® menyatakan bahawa
Allah SWT mengetahui dengan sifat ilmu yang merupakan
dhatNya.*

Pandangan ini diterima oleh Imam al-Nasafi di dalam
karangan beliau Aqa’id al-Nasafiyyah™ dan juga turut diperkatakan
sebelum ini oleh Abu al-Hudhail al-‘Allaf (m. 235H) tokoh
Mu’tazilah pada zamannya.

Untuk melihat secara lebih terperinci teori al-Wihdah ini
pandangan Abu al-Hudhail akan dikemukakan sebagai penjelasan
disebabkan catatan dan rujukan mengaitkan beliau dengan teori
tersebut adalah banyak dan jelas.

_ Beliau dalam hal ini berpendapat, Allah SWT Mengetahui
(‘Alim) dengan ‘ilm, manakala ‘iIm tersebut adalah dhatNya, Allah
SWT Berkuasa (Qadir) dengan qudrah, manakala qudrah tersebut
ialah dhatNya dan begitulah pada sifat-sifat yang lain.*? Seterusnya
beliau menjelaskan, apabila engkau menyatakan bahawa Allah
SWT Mengetahui ( ‘Alim), bermakna engkau telah menetapkan
bagi Allah SWT sifat ‘ilm yang merupakan dhatNya dan engkau
nafikan daripadaNya sifat bodoh (jahl).*

Sehubungan dengan ini Abu al-Hudhail menyatakan bahawa,

% Wan Zailan Kamaruddin, “Aliran al-Maturidi dan al-Maturidiyyah dalam
Dunia Islam” dlm. Jurnal Usuluddin, 1998, bil. 8, him. 81.

“ Kitab al-Tawhid, Tahqiq Fath Allah Khalif, Dar al-Masyrig, Beirut 1970,
Lihat umpamanya hlm. 69.

41 Al-Nasafi, ‘Aqa’id al-Nasafiyyah, hlm. 76.

#2 *Abd al-Jabbar, Usul al-Khamsah, him. 182; al-Asy*ari, Magalat, i, him
179.

3" Al-Baghdadi, Usl al-Din, him. 91.

Allah SWT bersifat dengan segala sifat-sifat kesempurnaan seperti
‘ilm, qudrah dan hayah. Namun begitu sifat-sifat tersebut adalah
dhatNya sendiri. Oleh yang demikian, dhat Allah SWT, menurut
pandangan beliau adalah lengkap dengan segala sifat-sifat
kesempurnaan. Untuk mengukuhkan lagi pendiriannya Abu al-
Hudhail menyatakan dhat yang mengetahui dengan ‘ilm yang
merupakan dhatNya sendiri adalah lebih sempurna daripada dhar
yang mengetahui dengan ‘ilm yang ditambah (za'id) ke atas dhat
tersebut.**

Dengan penjelasan yang dikemukakan ini, Abu al-Hudhail
dapat menetapkan kesempurnaan dhat Allah SWT tanpa ta ’til, dan
pada masa yang sama beliau menafikan adanya suatu kewujudan
yang lebih tinggi dan sempurna daripada dhat Allah SWT.

Walau bagaimanapun penyatuan (al-wihdah) di antara dhat
dan sifat yang dimaksudkan oleh beliau ialah dari sudut realiti
kewujudan (al-Md sadaq) dan bukan dari sudut pengertian (al-
Mafham). Kesilapan dalam membezakan kedua-dua perkara ini
akan menyebabkan kekeliruan dalam memahami teori al-Wihdah
yang dikemukakan oleh beliau. Oleh itu beliau menjelaskan,
walaupun hakikat kewujudan dhat dan ‘ilm Allah SWT adalah
satu, namun pengertian (mafhim) kedua-duanya adalah tetap
berbeza.®

Berdasarkan kepada keterangan yang diberikan dapatlah dilihat
perbezaan yang ketara di antara pandangan Abii al-Hudhail dengan
pendapat majoriti golongan Mu’tazilah, yang menafikan Allah
SWT daripada sifat-sifat ‘ilm, qudrah, hayah dan sebagainya. Oleh
yang demikian adalah tidak menghairankan mereka digelar sebagai
golongan al-Mu’attilah.*s

Mengulas mengenai hujah-hujah yang dikemukakan oleh
golongan al-Sifatiyyah pula, Abu al-Hudhail mengakui bahawa

44 Ja’far Subhani, Buhiith, iii, him. 318.

4 Bandingkan Tritton, Muslim Theology, Luzac & Company, London
1947 hlm. 89; Watt, The Formative, hlm. 246.

46 Al-Syahrastani, al-Milal, I, hlm. 50.

lafaz ‘Alim, Qadir dan Hayy dari kacamata adat dan ahli bahasa
ialah suatu dhat yang mempunyai ‘ilm, qudrah dan hayah. lanya
juga bererti adanya dua perkara wujud yang berasingan iaitu dhdt
dan sifat. Walau bagaimanapun kaedah ini tidak wajar digunakan
terhadap Allah SWT. Ini kerana ianya boleh membawa kepada
unsur-unsur pensyirikan terhadap Allah SWT bilamana kita
mengakui bahawa Allah SWT tersusun (farkib) dari dua unsur iaitu
dhat dan sifat. Bagi mengelakkan implikasi negatif ini, beliau
berpendapat walaupun pengertian dhat dan sifat Allah SWT adalah
berbeza namun hakikat kewujudan kedua-duanya adalah sama.?’

Kesimpulan

Daripada penjelasan yang dikemukan kelihatannya teori al-Wihdah
yang dikemukan oleh para Mutakallimun seolah-olah dapat
mengharmonikan pertentangan yang berlaku di antara teori al-
Ziyadah dan teori al-Nufah. Teori ini pada hakikatnya bukanlah
bermaksud untuk menafikan nama-nama Allah SWT seperti ‘Alim,
Qadir dan Hayy. Demikian juga tidak menafikan sifat-sifat Allah
SWT seperti ‘ilm, qudrah dan hayah, sebaliknya ia menetapkan
kedua-dua perkara tersebut tanpa tasybih dan ta ‘til.

Oleh yang demikian, maka tidak hairanlah pandangan ini juga
turut diterima oleh sebahagian ulama Akl al-Sunnah seperti Imam
al-Mawridi (m. 333H) dan juga Imam al-Nasafi sebagaimana dapat
dilihat di dalam karya mereka iaitu Kitab al-Tawhid* dan ‘Aqa’id
al-Nasafiyyah.®

Sementara itu ‘Abd al-Jabbar dengan tujuan mengelakkan dari
terjerumus ke lembah pensyirikan Allah SWT, dengan mengakui
wujudnya dua perkara qadzm, disertakan juga dengan kesilapan
dalam memahami teori al-Wihdah yang dikemukakan Abu al-
Hudhail menyebabkan, beliau tidak mempunyai pilihan selain

41" Ja’far al-Subhani, Buhitth, iii, hlm. 316.

“ Kitab al-Tawhid, Tahqiq Fath Allah Khaiif, Dar al-Masyrig, Beirut 1970,
Lihat umpamanya him. 69,

% Al-Nasafi, ‘Aga’id al-Nasafiyyah, hlm. 76.

menerima pendapat golongan al-Mu‘attilah, yang menafikan
kewujudan sifat-sifat Allah SWT.%

Penutup

Melihat kepada penjelasan-penjelasan yang dikemukakan ternyata
ketiga-tiga teori yang dikemukakan oleh para Mutakallimun
mempunyai kekuatan yang tersendiri, yang mana mereka semua
ingin menetapkan kepada Allah SWT segala sifat kesempurnaan
dan menafikan sebarang sifat kelemahan dari Allah SWT
berdasarkan kepada nas syara’ dan kefahaman masing-masing.

Apa yang cuba dikemukakan oleh penulis ialah pendedahan
objektif terhadap pandangan para ulama’ Islam silam berkenaan
hubungan antara dhat dan sifat Allah SWT untuk diteliti oleh para
ilmuan semasa, agar boleh dijadikan panduan bagi mewujudkan
persepakatan di kalangan beberapa pandangan yang bertentangan
yang sememangnya boleh dilakukan jika dilaksanakan secara insaf,
sedar dan ikhlas demi membentuk akidah yang mantap dalam
menghadapi arus globalisasi yang sememangnya menghakis jati
diri dan menggugat identiti jika tidak diasaskan kepada asas
pemikiran yang kukuh dan tepat.

Semoga penerangan ringkas berkenaan hubungan antara dhat
dan sifat Allah SWT ini dapat memberikan sumbangan dalam
meneliti dan memahami warisan intelektual Islam silam yang
begitu kaya dengan polemik dan cukup menarik untuk dikaji.
Seterusnya dapat meningkatkan perkembangan pemikiran di
kalangan para pemikir semasa di Malaysia khasnya dan di
Nusantara amnya.

50 Beliau berpendapat Abu al-Huzail sebenarnya mengikut pendapat Abu
“Ali akan tetapi tersilap dalam kenyataannya. Ini kerana menurut beliau tidak

harus kita mengatakan ‘iIm Allah sebagai dhafNya. ‘Abd al-Jabbar, Usul al-
Khamsah, hlm. 183

